
STBIH - NA PRAVO] STRANI!

6. Kongres Sindikata trgovine i usluznih djelatnosti
Bosne i Hercegovine, 28 - 29. septembar 2017.





AKCIONA PLATFORMA STBIH

Mandatni period 2017-2021.
U skladu sa Statutom, Strategijom i drugim aktima STBIH    koji  u fokus stavljaju člana STBIH i njegovo pravo na dostojanstven rad Sindikat radnika trgovine i uslužnih djelatnosti je na svojoj 6. Skupštini /Kongresu održanom  29. septembra 2017.usvaja  slijedeći
AKCIONA PLATFORMA STBIH
2017-2021.
Osnovni cilj STBIH u narednom mandatnom periodu je slijedeći:

Radnik/ca,član STBIH stvarni je kreator društvenih odnosa na svom radnom mjestu koja oblikuje prema svojim solidarno shvaćenim potrebama i interesima i kanališe kroz legitimne organe upravljanja sindikatom čiji je član i koji u njegove ime djeluje kao posrednik ,koordinator i davalac usluga  u tom procesu. 
STBIH je servis svojih članova i kao takav je savjetodavni, tehnički i organizacijski oblik okupljanja radnika u sektoru trgovine i usluga u Bosni i Hercegovini. Istovremeno je samostalan, neovisan od drugih oblika organizovanja radnika , političkih stranaka, pojedinaca i grupa.
STBIH je sindikalna organizacija koja svojim djelima, svojom politikom i svojim stavovima i principima opravdava atribut „zastupnika radnika“ i „zaštitnika radničkih prava“ U tom smislu STBIH će na svaki način pokušati zaštiti dostojanstvo sindikalnog pokreta koje je uništeno djelovanjem SSSBIH i po svaku cijenu osigurati i zadržati svoj pozitivni imidž među radnicima ali i u javnosti.

Kako bi ostvarenje ovog cilja bilo moguće STBIH će se u narednom periodu fokusirati na slijedeće specifične ciljeve:

1. Osigurati i zadržati pozitivan imidž među radnicima ali i u javnosti.

Osnovna odlika proteklog mandatnog perioda koja nije direktno vezana za STBIH ali itekako utiče na njegov svakodnevni rad i uspjeh jeste potpuni gubitak povjerenja radnika u sindikat. Ovo je prvenstveno krivica SSSBiH i čelnih ljudi koji ga vode. STBIH se svim silama borio kako bi se ovo promjenilo te unutrašnjom reformom zauzeo novi pravac djelovanja SSSBiH prije nego što šteta bude nepoparvljiva. Nažalost, ovo nije prepoznato u SSSBIH zbog čega je STBIH i isključen iz članstva u SSSBiH. Šteta koju ova organizacija pravi imidžu sindikalnog pokreta u BIH je postala nemjerljiva. Očekivano je da u narednom periodu ova situaciju bude još gora. STBIH stoga mora usmjeriti sve svoje snage da zadrži svoj imidž koji je još uvijek  pozitivan. U tom smislu fokus će biti na informisanju ali i na promociji imidža STBIH kao drukčijeg i vrijednog povjerenja. 

2. Osnova djelovanja STBIH zasniva se na regionalnoj organizaciji. STBIH regije su inicijatori i izvršioci politika i programa koji za cilj imaju jačanje prava i promociju interesa STBIH članstva
Svaku regionalnu grupu, koja podrazumjeva geografski određenu organizacionu jedinicu sindikata, predvodi po jedan profesionalno angažiran predstavnik STBIH (regionalni povjerenik/ca) koji ima  zadatak da bude koordinator svih aktivnosti na nivou svoje regije, njihov nosilac i kreator strategije za svoju regiju. U pojedinim regijama, u skladu sa finansijskim izvorima, koordinator ima podršku i pomoć u vidu organizatora koji odgovaraju isključivo UO STBIH i predsjedniku/ci.

 STBIH će i u novom mandatnom periodu imati 5 REGIJA (vidi kartu)  Svaka regija STBIH ima svoj Odbor čiji  broj članova zavisi od broja podružnice ,uključujući i individualne članove okupljene u jednu regionalnu podružnicu. Svaka regija mora imati barem po jednog predstavnika ispred grupa STBIH  Žene i Mladi. Sve regije STBIH imaju za svoj cilj  multietničko članstvo ali isto tako i članstvo koje živi i radi u oba entiteta BIH kao i u Distriktu Brčko. Na ovaj način STBIH odgovara na globalne izazove trgovine i usluga kao djelatnosti. 

Regionalni povjerenici, koordinatori i drugo osoblje profesionalno angažirano ima prvenstveni zadatak u omasovljenju STBIH kroz organizovanje novog članstva, pružanje usluga i komunikacije sa postojećim članstvom te provođenje aktivnosti koje imaju za svoj cilj jačanje solidarnosti na svim nivoima djelovanja STBIH.

3. STBIH je politički,organizacijski i programski neovisna organizacija. Sloboda odlučivanja i  djelovanja je garancija i obaveza koju STBIH preuzima u ime svog  članstva

U proteklom mandatnom periodu, jedan od najvećih izazova s kojim se suočio STBIH je odsustvo podrške i kontraproduktivno djelovanje SSSBIH ali posebno pojedinih granskih sindikata koji su se poput PPDIVUT-a otvoreno postavilli kao nelajalni konkurent o otvoreni neprijatelj.   Braneći svoju neovisnost i slobodu STBIH i njegovo članstvo  je prvo nestatutarno isključeno iz članstva u SSSBIH a nakon toga i nizu  akcija direktnog napada na članstvo, otimanje članstva, a sve  sa ciljem sprečavanja STBIH u njegovom razvoju i odbrani njegovih temeljnih principa. Zbog toga, prvi prioritet koji STBIH postavlja za naredni mandatni period je nastavak politike  neovisnosti od svih pojedinaca,grupa, organizacija,političkih partija i svih drugih oblika organizovanja i udruživanja koji djeluju suprotno Osnovnom cilju STBIH.  STBIH će preduzeti sve potrebne radnje kako bi zaštitio slobodu odlučivanja i djelovanja svih svojih nivoa organizovanja, posebno člana.  
STBIH može biti član samo one organizacije i pokreta koji poštuje principe i temelje koje je postavio Kongres STBIH. 

4. Kontinuirano jačanje finansijske discipline i ekonomsko osnaživanje STBIH 
Uzimajući u obzir okolnosti koje su nastale recesijom i krizom kao i mogućnosti negativnog efekta i na priliv članarine u STBIH ali i dosadašnji uspjeh Kriznog Finansijskog Plana STBIH 2009. , STBIH će nastaviti sa primjenom ove dobre prakse i u narednom periodu. Ovaj Plan ima za svoj primarni cilj djelimično preusmjeravanje sredstava STBIH za pokrivanje troškova regija kao i akumulaciju prihoda. Ovaj Plan također za svoj preduslov ima nastavak projektne podrške za aktivnosti kao i značajnije usluge prema članstvu koju već godinama obezbjeđuje HK Norveška kao najvažnija podrška koju STBIH ima u svom radu.  

U 2017. STBIH se suočio sa potpuno novom situacijom među svojim članstvom a koja može imati direktne veze sa finansijskim okvirom. Slučaj KONZUM je novina a upitan nastavak djelovanja kompanije u kojoj STBIH ima značajan broj članova ukazuje na potrebu uspostavljanja fonda ili odvajanja dijela članarine ili čak dogovaranja „urgentnog principa distribucije“ u situacijama koje zahtjevaju finansijsku  reakciju STBIH. Ovakvu sličnu situaciju STBIH je imao i 2014. prilikom poplava ali je deficit u sredstvima tada kompenziran podrškom HK i Norge. STBIH međutim treba razmišljati o sopstvenim izvorima koji će biti na raspolaganju članstvu u hitnim situacijama.
5. Organizovanje članstva u velikim trgovačkim lancima

Organizovanje je uvijek bilo prioritet STBIH. U narednom mandatnom periodu fokus će se staviti na organizovanje u velikim trgovačkim lancima kao nosiocima zapošljavanja u trgovini u BIH uopšte U proteklom mandatnom perodu STBIH nije uspio ostvariti zamah u organizovanju radnika u ovim lancima te ovaj cilj postavlja za svoj primarni vid aktivnosti u narednom periodu..  Sve aktivnosi STBIH imaju krajnji cilj upravo u organizovanju te stoga i sve druge aktivnosti koje budu vođene trebaju predvidjeti efekte na taj specifični interesni dio STBIH djelovanja.
Kampanje, promocije, svakodnevni kontakti sa potencijalnim članovima kao i kontakti sa nevladinim organizacijama,medijima trebaju biti usmjerene na povećenje broja novih ali i zadržavanje postojećeg članstva STBIH. 

Organizovanje kao aktivnost ne može biti ograničena političkim uređenjem zemlje već je direktno uslovljena protokom kapitala i roba pa je tako STBIH usvojio osnovno načelo slobodnog izbora radnika pri učlanjenju u sindikat.

Ovaj princip naišao je na velike izazove u proteklom periodu te stoga neovisnost STBIH od svih negativnih političkih tokova u vidu razjedinjenosti djelatnosti, entitietske podjele sindikata i radnika nisu prihvatljivi za STBIH i jedan su od temelja sindikalne borbe koju će STBIH voditi u narednom mandatnom periodu. 

Svi radnici u trgovini i uslugama u skladu sa međunarodnim radnim standardima i konvencijama ILO-a mogu izabrati u kojem će sindikatu biti članovi.STBIH je pak dužan informisati potencijalno članstvo o strukturi sindikalnog pokreta u BIH kao i postojanju sindikata trgovine u oba entiteta ali i svim drugim preprekama sa kojim se suočava prilikom organizovanja.
6. STBIH će  inicirati funckionalan  socijalni dijalog u sektoru trgovine i usluga BIH

Poznata je da  neadekvatna klima koja vlada u sektoru trgovine i usluga kad je riječ o socijalnom dijalogu nije značajno unapređena. STBIH je krajem 2016. počeo proces usaglašavanja KU za djelatnost u FBIH ali isti nije potpisan do maja 2017.  Ključni uspjeh koji je STBIH imao u proteklom periodu je svakako osiguranje reprezentativnosti u FBIH. STBIH se i pored ovoga suočio sa situacijama i napadima u kojima je morao braniti upravo reprezentativnost od strane sindikata koji nema istu ali je šteta koja je napravljena djelovanjem PPDIVUT-a šteta koju osjeti i STBIH. Upravo stoga, fokus svih aktivnosti na polju socijalnog partnerstva u narednom mandatnom periodu trebao bi biti na osiguranju mehanizama i instrumenata zaštite prava članova STBIH i to kroz reprezentativnost STBIH na nivou kompanija u kojima djeluje te Kolektivnim ugovorima upravo na ovom nivou. STBIH međutim ne bi trebao odustati ni od uspostavljanja ovih mehanizama i na višim nivoima.  Svaki regionalni predstavnik će uspostaviti socijalni dijalog na svom nivou a STBIH će omogućiti povjerenicima da na nivoima svojih radnih mjesta uspostave stalnu komunikaciju sa poslodavcima. 
7. Informisanje kao osnov uspjeha STBIH
Informisanje je zahvaljujući društvenim mrežama visoko rangirano kao usluga STBIH. Taj postojeći nivo će se zadržati i ojačati protok informacija u svim smjerovima kao i putem drugih izvora. 
Također jedan od principa STBIH je transparentnost i javnost djelovanja STBIH uključujući i informisanje prema BH javnosti. U proteklom periodu a psoebno tokom 2017. stva javnosti prema sindikalnom pokretu je vrlo kritičan.STBIh će u tom smislu voditi računa da strategija informisanja ne bude informacija i plasman STBIH u javnosti po svaku cijenu nego informisanje koje će donijeti benefit za STBIH i njegove članove. 
8. Jačanje položaja i uloge STBIH u BH društvu i u regiji kao i u globalnom sindikalnom pokretu
U proteklom mandatnom periodu, STBIH je ostvario značajnu saradnju sa nevladinim organizacijama koje se bave ekonomskim i socijalnim pravima u BIH. U narednom periodu nastavićemo istim tempom a u cilju stvaranja funkcionalne baza civilnog sektora u BIH. STBIH će također nastaviti sa saradnjom sa sindikatima trgovine iz regije Zapadnog Balkana ali i cijele Evrope sa posebnom fokusom na bratske sindikate iz Norveške i drugih skandinavskih zemalja. 
Akcioni plan STBIH 2017-2021 

